
Prentsa-oharra

Abiatzear da Passion for Knowledge - Quantum 13
· Iñigo Urkullu Lehendakaria Passion for Knowledge – Quantum 13 zientzia-jaialdiaren irekiera-ekitaldiaren buru izango da
· Jaialdiak Euskadi osora hedatuko du zientziarekiko grina, eta zientziaren eta herritarren arteko topaleku izango da urriaren lehenengo astean

· Publiko orokorrari zuzendutako hitzaldi irekiak streaming bidez jarraitu ahal izango dira www.quantum13.eu webgunean

Astelehenean, hilaren 30ean, Passion for Knowledge – Quantum 13 zientzia-jaialdi berezia hasiko da. Iñigo Urkullu Lehendakaria buru izango da irekiera-ekitaldi horretan. Astebetez, Donostian, Bilbon eta Gasteizen maila goreneko zientzialariak bilduko dira, eta askotariko dibulgazio- eta kultura-ekintzak eskainiko dituzte, herritarrei beren zientziarekiko grina helarazteko, bai eta aurrerapen zientifikoek gizartean duten garrantzia jakinarazteko. Publiko orokorrari zuzendutako hitzaldi irekiak streaming bidez jarraitu ahal izango dira jaialdiaren webgunean: www.quantum13.eu.
Donostia, 2013ko irailaren 27a. 

Iñigo Urkullu Lehendakaria Passion for Knowledge – Quantum 13 zientzia-jaialdiaren irekiera-ekitaldiaren buru izango da astelehenean, irailaren 30ean. Ekitaldian, halaber, Iñaki Goirizelaia Euskal Herriko Unibertsitateko errektoreak eta Pedro Miguel Etxenike UPV/EHUko katedradunak eta DIPC eta Passion for Knowledge – Quantum 13 jaialdiko lehendakariak parte hartuko dute. Irekiera-ekitaldiak bidea emango die Dudley Herschbach Kimikako Nobel saridunaren eta Juan Ignacio Cirac Asturiasko Printzea Saria eta Optika Kuantikoko Max Planck Institutuko zuzendariaren hitzaldiei. 
Donostia International Physics Center-ek (DIPC), Euskampus, Euskal Herriko Unibertsitateko (UPV/EHU) Nazioarteko Bikaintasun Campusaren esparruaren baitan, pentsatu, bultzatu eta antolatutako Passion for Knowledge - Quantum 13k askotariko ekitaldiak eramango ditu Donostia, Bilbo eta Gasteizera, ikuspuntu berritzaile eta sortzaile batekin. 
Jaialdiaren programaren zati handiena publiko orori zuzenduta dago. Hain zuzen,  Hitzaldiak eskainiko dira, nazioarteko izen handiko zientzialarien eta zenbait diziplinetako pertsona ospetsuen eskutik. Hitzaldion osagarri gisa, zientzia-komunikazioko Naukas online plataformako kideek Naukas Quantum saioak eskainiko dituzte, hau da, zenbait zientzia-gairi buruzko 10 minutuko hitzaldi laburrak. Halaber, Antzezlan bat antzeztuko da lehen aldiz: “La entrevista” (“Elkarrizketa”). Antzezlanean, zientziari lotuta bizi diren bi pertsonaiaren harreman pertsonalak, gogoak eta gatazka etiko eta moralak jorratuko dira. 
Publiko orokorrarentzat pentsatutako jardueretatik haratago iritsiko da Passion for Knowledge - Quantum 13. Aurreko edizioen arrastoari jarraika, zientzia-jaialdiak asmoa du bigarren hezkuntzako ikasleengana punta-puntako zientzialariak hurbiltzeko. Oraingoan ere oso erantzun ona izan dute Donostian, Bilbon eta Gasteizen egingo diren top@DIPC - Zientziarekin solasean! Topaketek.
Bestalde, Passion for Knowledge - Quantum 13 jaialdiak trebakuntza-tailerrak eta Nobel Pitch tailer berezia eskainiko ditu lehen aldiz. Unibertsitate-komunitateari zuzenduta daude tailerrok, eta, bereziki, ikertzaile gazteei. Komunikaziorako eta nork bere ikerketa-lanari balioa emateko tresnak ematea da saio horien helburua. 

Azkenik, Passion for Knowledgeren edizio honetan ere nazioarteko workshop zientifiko bat egingo dute: 30th Brandt Ritchie Workshop (BRW); materia kondentsatuaren fisika eta materialen zientzia jorratuko dituzte batez ere kongresuan.

Informazio gehiagorako, ikus atxikitako prentsa-dossierra.

Prentsa-dossierrean hizlarien biografiak daude, 

bai eta jaialdiko jarduera guztien deskribapenak ere.

Prentsa-bulegoa:

Tel: 688 825 876

E-mail: prensa@quantum13.eu

